
Annotatsiya: Ushbu magolada uy-joy siyosati, uy-joy kommunal xo ‘jaliklarining faoliyati,
xizmatlar turlari, kommunal xo ‘jaliklarning samaradorligini oshirish bo ‘yicha olib borilayotgan
islohotlar hamda ularning asosiy yo ‘nalishlari to ‘g ‘risidagi fikrlar bayon etilgan. Maqolada ilmiy
abstraksiyalash, tahlil va sintez, induksiya va deduksiya usullaridan foydalanilgan. Ushbu
tadgiqot ma’lumotlari rasmiy manbalardan olinib, tanigli igtisodchi olimlarning igtisodiyotni
rivojlant irishda innovatsiyalarning roli bo ‘yicha ilmiy-nazariy garashlarini giyosiy tahlil gilish,
xorij tajribalarini umumlashtirish va mamlakatimizda erishilayotgan yutuglar bo ‘yicha olingan
natijalarga tayangan holda uy-joy masalalarini hal etishga erishildi.

Kalit so‘zlar: uy-joy siyosati, kommunal xo ‘jaliklar, xizmat ko ‘rsatish, samaradorlik,
islohotlar, ijtimoiy xizmat, servis xizmatlari, ragamli iqtisodiyot

Kirish:

Markaziy Osiyo hududida tarixiy manbalarda qurib ishga tushirilgan muddatlari oldingi ming
yillikgacha bo‘lgan davrni o‘z ichiga oluvchi, o‘nlab muhandislik inshootlari mavjud bo‘lib,
ularning barchasi uzoq o‘tmishda O‘rta Osiyo hududidagi qadimiy shaharlar va doimiy (o‘troq)
aholi yashash manzillarida uy-joy xo‘jaligi va dehqonchilikda suv ta’minoti inshootlari barpo
etilganligidan va uy-joy-kommunal xo°‘jaligi sohasining yaratilishida aynan O‘rta Osiyoda asos
solinganligidan dalolat beradi. Bugungi innovatsion iqtisodiyot rivojlanayotgan sharoitda
O‘zbekistonda uy-joy siyosatiga alohida e’tibor qaratilishi dolzarb vazifa hisoblanadi.

Mavzuga oid adabiyotlar sharhi. O‘zbekiston Respublikasining Uy-joy Kodeksi [1]
Oc‘zbekiston Respublikasida uy-joy siyosati hamda barcha huqugiy jihatlarni tartibga solishda
xizmat giladi. Uy-joy to‘g‘risidagi qonun hujjatlari Uy-joy Kodeksidan hamda boshga gonun
hujjatlaridan iborat. O‘zbekiston Respublikasi Prezidentining 2005 yil 16 fevralmaru “Uy-joy
qurilishi va uy-joy bozorini yanada rivojlantirish chora-tadbirlari to‘g‘risida”gi Farmonizma [2]
belgilanganidek, “Bugungi kunda uy-joy qurilishi va iqtisodiyotning mazkur soha bilan bog‘liq
tarmogqlarini rivojlantirish moliya tizimini shakllantirish va bargaror rivojlantirishning eng muhim
bo‘g‘inlaridan biri hamda banklar aktivlari va ishonchli resurs bazasining mustahkam manbai
bo‘lib qolmoqda. Aksariyat davlatlarning tarixiy tajribasi shundan dalolat beradiki, uy-joy qurilishi
va infratuzilma sohasini taragqiyotning ustuvor yo‘nalishi sifatida belgilash milliy iqtisodiyotni
qayta tiklashning hal giluvchi vositasi bo‘lib xizmat qiladi[2]

Uy-joy siyosati hamda uy-joy kommunal xo‘jaliklari faoliyati, xizmatlar turlari va samaradorligi
masalalari mamlakatimiz va xorij igtisodchi olimlari tomonidan atroflicha o‘rganilgan. Xususan,

mamlakatimiz olimlaridan V.U.Yodgorov va D.Y.Butunovlarning “Uy-joy kommunal xo°jaligi

igtisodiyoti va boshqaruvi” nomli darsligida [8] uy-joy kommunal xo‘jaliklarining nazariy asoslari
yoritilib, tizimni takomillashtirishning yo‘nalishlarini ochib berilgan. E.S. Fayziyevning tadqiqot
ishlarida jumladan, “Servis sohasining iqtisodiyotdagi o‘rni” [10] nomli risolasida uy-joy
kommunal xo‘jaliklarida mulkchilik huquqlari, xizmat ko‘rsatish turlari, sifat va samaradorlikni
oshirishning asosiy omillari ko‘rsatib o‘tilgan. A.S. Sadikov o‘zining “Uy-joy kommunal
xo‘jaligida resurslardan foydalanish samaradorligi” [7] nomli o‘quv qo‘llanmasida har bir
resursning xizmat ko‘rsatish jarayonidagi ahamiyati, ulardan foydalanish yo‘llari va xususiyatlari
to‘g‘risidagi fikrlarini bildirgan. M.Q.Pardayev va J.LIsroilovlar tomonidan O‘zbekistonda uy-joy
kommunal xo‘jaliklari faoliyati, sohadagi islohotlarning ahamiyati, servis xizmat ko‘rsatishni
yaxshilash va uning samaradorligini oshirish bo‘yicha takliflar ishlab chigilgan. Shuningdek,
xorijlik olimlar K.R.Makkonnell, S.L.Bryu, A.Marshall, L.Demideva, Y.P.Sviridenko,
V.N.Solovyevalar tomonidan bajarilgan ilmiy-tadgigotlar natijasida ishlab chigilgan taklif va
tavsiyalar uy-joy kommunal xo‘jaliklari faoliyatini takomillashtirish, xizmat ko‘rsatish turlarini
yaxshilash hamda ushbu soha samaradorligini oshirishda muhim nazariy va uslubiy qo‘llanma
sifatida xizmat gilmoqda.

Tadqiqot metodologiyasi. Maqolada ilmiy abstraksiyalash, tahlil va sintez, induksiya va
deduksiya usullaridan foydalanilgan. Ushbu tadqiqot ma’lumotlari rasmiy manbalardan olinib,
taniqli iqtisodchi olimlarning iqtisodiyotni rivojlant irishda innovatsiyalarning roli bo‘yicha ilmiy-
nazariy qarashlarini qiyosiy tahlil qilish, xorij tajribalarini umumlashtirish va mamlakatimizda
erishilayotgan yutuqlar bo‘yicha olingan natijalarga tayangan holda uy-joy masalalarini hal
etishga erishildi.

Tahlillar va natijalar. Uy-joy kommunal xo‘jaligi — bu murakkab ijtimoiy-iqtisodiy tizim bo‘lib,
u aholi hayotiy ehtiyojlarini qondiradi. Uy-joy kommunal xo°jaligi sohasida igtisodiyotning turli
tarmogqlariga tegishli bo‘lgan korxona va tashkilotlar tomonidan aholi turmushida gaz, suv, 1ssiqlik
energiyasi kabi zarur bo‘lgan resurslar yetkazib berilishi bilan birga ularda katta miqdordagi
mehnatga layoqatli aholini ish o‘rinlari bilan ta’minlaydi. Uy-joy kommunal xo°jaligi tizimi aholi
turar joylari, ma’muriy va ishlab chiqarish binolari, noishlabchiqarish va ijtimoiy sohada
foydalanilayotgan binolar, inshootlar, hududlar va uzatuvchi magistrallarga xizmat ko‘rsatuvchi,
foydalanishni tashkil etuvchi, qurilish-ta’mirlash, transport, energiya ishlab chigaruvchi va boshqa
turli tovar va xizmatlarni amalga oshiruvchi korxonalardan tashkil topgan, keng gamrovli
faoliyatining pirovard natijasi inson hayot faoliyatini tashkil etuvchi, shahar infratuzilmasini
rivojlantiruvchi va ekologik muhitni yaxshilashga xizmat giluvchi soha hisoblanadi.

Uy-joy kommunal xo°jaligi tizimining o‘ziga xos xususiyati uning ko‘p tarmogqliligi va turli-tuman
xizmatlardan tashkil topganligidadir. Ko‘p soha va tarmogqlardan tashkil topgan uy-joy kommunal
xojaligi tizimi o0‘z navbatida, turli tashkiliy-huqugiy va iqtisodiy asosdagi ishlab chigarish va
noishlabchiqarish sohasi korxona va tashkilotlariga xizmat ko‘rsatadi. Uy-joy kommunal xo°jaligi
aholini farovon hayot kechirishi uchun shart-sharoitlarni yaratish bilan bog‘liq ekan albatta, aholi
yashaydigan shahar va gishloglarda turli xildagi kommunal xizmatlarga ehtiyoj mavjud bo‘ladi.
Doimiy yashash joylarida aholi sonining ko‘payib borishi 0‘z navbatida kommunal xizmatlarga
ehtiyojning ortib borishiga olib keladi. Masalan, hozirgi kunda chekka hududlarda joylashgan

kichik gishlogda fagat elektr energiyasi ta’minoti tashkil etilgan, qishloq joylari va aholi yashash
markazlarida (posyolkalar) elektr energiyasi, gaz va ichimlik suvi ta’minoti tizimi faoliyat
ko‘rsatsa, shaharlarda esa kommunal xizmatlarning turli-tuman shakllari mavjud. Kommunal
xo‘jalik tizimi va kommunal xizmatlarning tashkil etilish darajasi aholiga farovon yashash uchun
yaratilgan shart-sharoitni ko‘rsatadi. Aholi sonining ko‘payib borishi ma’lum hudud
chegaralarining kengayib borishiga, kommunal xizmatlar tizimining takomillashib borishiga va
vaqt o‘tishi bilan qishloq joylarining aholi yashash markazlariga, aholi yashash markazlarini esa
shaharlarga aylanishiga olib keladi. Shahar bu yirik aholi yashovchi ma’muriy hudud bo‘lib, u
ishlab chiqgarish, savdo va madaniyat markazi hisoblanadi. Shahar kommunal xo‘jalik tizimi
nafagat aholining farovon yashashi uchun shart-sharoit yaratuvchi, balki barcha turdagi ishlab
chiqarish va xizmat ko‘rsatish korxonalari, ijtimoiy soha va ma’muriy boshqaruv tizimi korxona
va tashkilotlariga turli kommunal xizmatlar ko‘rsatuvchi korxonalar majmuasidan tashkil topadi.
Yuridik mavgega ega bo‘lgan har qanday korxona o‘z faoliyatida kommunal xizmatlarning u yoki
bu turlaridan foydalanadi.

Uy-joy kommunal xo°‘jaligi tizimi tarkibiga kiruvchi korxona va tashkilotlar, ko‘rsatadigan xizmat
turlaridan kelib chiqib, asosan quyidagi guruhlarga bo‘linadi:

J Uy-joy majmuasiga xizmat ko‘rsatish va uy-joy fondini ta’mirlash-qurilish tashkilotlari;

J Issiglik energiyasi ta’minoti xo‘jaligi;

. Gaz ta’minoti xojaligi;

J Elektr energetika ta’minoti va ko‘chalarni yoritish xo‘jaligi;
J Suv ta’minoti va oqova-quvur xo‘jaligi;

o Muhandislik tizimlari va inshootlari (lift, havoni shamollatish - sovitish va boshqalar)ga
xizmat ko‘rsatish korxonalari.

Uy-joy kommunal xo‘jaligi shahar xo‘jaligining asosiy qismini tashkil etib, shahar xo‘jaligi
infratuzilmasida uy-joy kommunal xo°jaligi bilan bevosita bog‘liq bo‘lgan va kommunal xo‘jaligi
tizimining ajralmas gismi hisoblanuvchi sohalarga quyidagilar kiradi:

o Yol xo‘jaligi va shahar aholi tashish transporti;

o Aloga xizmati va muhandislik kommunikatsiyalari, xabar beruvchi va yong‘in xavfsizligini
ta’minlovchi xizmatlar;

° Ko‘kalamzorlashtirish va obodonlashtirish;

J Sanitariya-gigiyena va ekologik himoyani ta’minlash hamda nazorat qilish xizmatlari;

. Istirohat bog‘lari, hiyobonlar, cho‘milish havzalari va basseynlari,
o Haykallar va tarixiy obidalarni saglash;

J Mehmonxona xo°‘jaligi;

. Hammomzxona va kir yuvish xo‘jaligi;

. [jtimoiy soha va maishiy xizmat ko‘rsatish korxonalari.

Ishlab chigarish kuchlari, turar joy hududlari va transport tizimlarining joylashishi kommunal
xo‘jaligi korxonalarining tashkil etilishi va samarali faoliyat ko‘rsatishga ta’sir ko‘rsatadi. Shu
sababli har bir shaharda o‘ziga xos kommunal xo°jaligi tizimi shakllanadi. Amaliyotda kommunal-
x0jaligi tizimi faoliyati mahalliy hokimiyat tomonidan koordenatsiya qilinadi.

Spanish Journal of Innovation and Integrity | ISSN 2792-8268 | Special Issue | Nov-2024 Page: 138



Spanish Journal of Innovation and Integrity ISSN: 2792-8268

Special issue: "DIGITALIZATION OF FINANCE: NEW TRENDS AND IMPLEMENTATION

PRACTICES"

Mamlakatimizda davlatning uy-joy siyosati O‘zbekiston Respublikasining Uy-joy Kodeksida aks
ettirilgan bo‘lib, u 1998 yil 24 dekabrdagi 713-I-sonli O‘zbekiston Respublikasi Qonuni bilan gabul
gilingan va 1999 yil 1 apreldan amalga kiritilgan.

O‘zbekiston Respublikasining Uy-joy kodeksi 11 tabo‘lim va 141 ta moddadan iborat. O‘zbekiston
Respublikasida uy-joy siyosati uy-joy to‘g‘risidagi qonun hujjatlari asosida tartibga solinadi. Uy-
joy to‘g‘risidagi qonun hujjatlari Uy-joy kodeksidan hamda boshga gonun hujjatlaridan iborat.
Ayrim uy-joy munosabatlari uy-joy to‘g‘risidagi qonun hujjatlarida tartibga solinmagan bo‘lsa,
ularni respublikamizda yerga oid gonun hujjatlari hamda arxitektura va shaharsozlik sohasidagi
gonun hujjatlarining ana shu munosabatlarni tartibga solishga taallugli qismi qo‘llanadi. Uy-joy

to‘g‘risidagi qonun hujjatlari fuqarolar, yuridik shaxslar, davlat boshqaruv organlari va mahalliy
davlat hokimiyati organlarining quyidagi masalalar bo‘yicha munosabatlarini tartibga soladi [1]:

o turar joylarga mulk huquaqi, egalik gilish va foydalanish huqugining yuzaga kelishi, amalga
oshirilishi, o‘zgarishi hamda bekor bo‘lishi;

o uy-joy fondini hisobga olish;

o uy-joy fondini saqlash, qarash va ta’mirlashni ta’minlash;

o fugarolarning uy-joy huqguglariga rioya etilishi va uy-joy fondidan maqgsadli foydalanish
ustidan nazorat qilish.

Mintagada uylarni qurish, turar joylarni qayta qurish va o‘zgartirish, muhandislik qurilmalaridan
foydalanish, kommunal xizmatlar bilan ta’minlash bilan bog‘liq munosabatlar Uy-joy Kodeksi va
boshga qonun hujjatlari bilan tartibga solinadi. Agar qonunda yoki O‘zbekiston Respublikasining
xalgaro shartnomasida boshgacha tartib belgilangan bo‘lmasa, uy-joy to‘g‘risidagi qonun
hujjatlarining qoidalari chet el fugarolari, fugaroligi bo‘lmagan shaxslar, chet el yuridik shaxslari
ishtirokidagi uy-joy munosabatlariga nisbatan qo‘llaniladi.

O‘zbekiston Respublikasi Vazirlar Mahkamasining uy-joy munosabatlarini tartibga solish
sohasidagi vakolatlariga quyidagilar Kiradi:

e Uy-joy fondidan foydalanish va uning asralishini ta’minlash sohasidagi davlat siyosatini
yuritadi, uy-joy sohasini rivojlantirishning davlat kompleks dasturlarini gabul giladi.

e Uy-joy xojaligi va kommunal xizmat ko‘rsatish bo‘yicha davlat boshqaruv organlari
faoliyatiga rahbarlik giladi.

e Turar joylarni tagsimlash hamda arenda, ijara shartnomalari bo‘yicha fuqarolarga berish,
shuningdek ularni almashtirish hamda sotish tartibini ishlab chigadi va tasdiglaydi.

¢ Uy-joy va kommunal xizmatlar uchun haq to‘lash tizimini tartibga soladi.

e Kompensatsiya, kredit hamda ssudalar berish tartibi va shartlarini tartibga soladi.

e Qonun hujjatlariga muvofig boshga vakolatlarni amalga oshiradi.

Mahalliy davlat hokimiyati organlarining uy-joy munosabatlarini tartibga solish sohasidagi
vakolatlariga quyidagilar kiradi:

e Uy-joy to‘g‘risidagi qonun hujjatlarining ijrosini ta’minlash;

e uy-joy fondini va kommunal obyektlarni boshqarishni tashkil etish;

e 0°z tasarrufidagi hududda kommunal xizmatlarga oid tarif siyosatini belgilangan tartibda
shakllantirish;

e uy-joy fondini hisobga olish;

e davlat uy-joy fondidagi turar joylarni tagsimlash va fugarolarga ijara shartnomasi shartlari
asosida berish;

e davlat uy-joy fondidagi turar joylarni ulardan belgilangan magsadda foydalanish uchun yuridik
shaxslarga arenda shartnomasi shartlari asosida

e Uy-joy fondidan foydalanilishi va uning asralishi, aholiga ko‘rsatiladigan kommunal xizmatlar
sifati ustidan nazoratni ta’minlash;

e aholining ijtimoiy jihatdan himoyalanmagan va kam ta’minlangan toifalari orasidan uy-joy
sharoitlarini yaxshilashga muhtoj bo‘lgan fugarolarni hisobga olish hamda ularni aniq maqsadli
kommunal uy-joy fondidan uy-joy bilan ta’minlash;

e fuqarolarning ijtimoiy jihatdan himoyalanmagan va kam ta’minlangan toifalari uchun uy-joy
qurish; uy-joy quruvchilarga uy-joy qurish uchun, shuningdek xususiy uy-joy mulkdorlarining
shirkatlariga doimiy foydalanishga belgilangan tartibda yer uchastkalari berish;

e uy-joy fondiga xizmat ko‘rsatuvchi kommunal xizmat ko‘rsatish, ijtimoiy va transport
infratuzilmasi obyektlarining lozim darajada saqlanishi hamda rivojlantirilishini ta’minlash;

e davlat uy-joy fondining turar joylarini bronlashtirish va almashtirish;

e gonun hujjatlariga muvofiq boshga vakolatlarni amalga oshirish.

Fuqarolarning o‘zini 0°zi boshgarish organlari uy-joy munosabatlarini tartibga solish sohasida:

e fugarolarga uy-joy fondidan foydalanishda hamda uning saqlanishini ta’minlashda
ko‘maklashadi;

e qurish va uy yon atrofini saglash qoidalariga rioya etilishi ustidan jamoatchilik nazoratini
amalga oshiradi;

e fugarolarning maishiy-uy-joy sharoitlarini yaxshilash to‘g‘risida tegishli organlarga takliflar
kiritadi va gonun hujjatlariga muvofiq boshqga vakolatlarni amalga oshiradi.

Prezidentimiz Sh.Mirziyoyev ta’kidlaganidek: “Ehtiyojmand oilalarni uy-joy bilan ta’minlash
bo‘yicha olib borayotgan ishlarimiz ko‘lami yanada kengaytiriladi. Bunda 27 mingta yoki bu yilga
nisbatan 2,5 barobar ko‘p oilaning ipoteka krediti bo‘yicha dastlabki badallarini to‘lash va kredit
foizlarini subsidiyalash uchun 2,4 trillion so‘m yo‘naltiriladi.”[6]

O‘zbekiston Respublikasi Prezidentining 2022 yil 28 yanvardagi “2022-2026 vyillarga
mo‘ljallangan Yangi O‘zbekistonning taraqqiyot strategiyasi to‘g‘risida”gi PF-60-sonli
Farmonida 3-ustuvor yo‘nalishning magqsadlarida ko‘rsatilishicha: “O‘zbekiston energetika
tizimining qo‘shni davlatlar energetika tizimlari bilan barqaror ishlashini ta’minlash zarur. Sanoat
tarmoqlarida yo‘qotishlarni kamaytirish va resurslarni ishlatish samaradorligini oshirish; Uy-joy-
kommunal xo‘jaligi, ijtimoiy soha obyektlari va boshqa sohalarda qayta tiklanuvchi energiya
manbalarini keng joriy etish va energiya samaradorligini oshirish; Elektromobillar ishlab chigarish
va ulardan foydalanish bo‘yicha choralarni ko‘rish; Iqtisodiyot tarmoqlarining havoga
chigaradigan zararli gazlar hajmini bir birlik Yalpi ichki mahsulot hisobida 10 foizga
qisqartirish™[5] belgilangan.

Xulosa va takliflar. Xulosa o‘rnida ta’kidlash mumkinki, innovatsion iqtisodiyot sharoitida
O‘zbekiston mintaqalarida uy-joy siyosatining asosiy mazmunini hamda uy-joy kommunal

x0°jaligini rivojlantirishda quyidagilarga e’tibor qaratish lozim:

- uy-joy kommunal xo‘jaliklarida boshgaruv tizimini yanada takomillashtirish va tartibga
solishning zamonaviy mexanizmlarini qo‘llash;

- Uy-joy kommunal xo°jaliklarida mavjud imkoniyatlardan maksimal darajada foydalangan holda
texnik-texnologik yangilash ishlarini olib borish;

- Uy-joy kommunal xo‘jaliklari bilan o‘zini-o‘zi boshgarish organi hisoblangan mahallaning
o‘zaro uzviy alogalarini yo‘lga qo‘yish;

- uy-joy kommunal xo‘jaliklarida isrofgarchilikka yo‘l qo‘ymasdan, qat’iy tejamkorlik asosida
faoliyatni yo‘lga qo‘yish;

- aholida o‘ziga xos kommunal madaniyatni shakllantirish;

- qishloglarda qurilayotgan uy-joylarni kommunal tizimining mukammal variantini ishlab chiqish.

mo‘ljallangan Yangi O°‘zbekistonning taraqqiyot strategiyasi to‘g‘risida”gi PF-60-sonli
Farmoni.

Spanish Journal of Innovation and Integrity | ISSN 2792-8268 | Special Issue | Nov-2024 Page: 141



